
GOUVÈNÈ CUOMO, SENATÈ SCHUMER AK DEPITE ZELDIN ANONSE LAPÈCH 

PWASON BLE AP RETE OUVÈ 
 

Gouvènman Federal la ap revize plan jesyon apre presyon Gouvènè Cuomo, 
Senatè Schumer ansanm avèk Depite Zeldin 

 
Ranvèse avantaj pechè komèsyal New York yo nan etann rekòlt pou rès sezon an 

 
 
Gouvènè Andrew M. Cuomo, Senatè Charles E. Schumer ak Depite Lee Zeldin jodia te 
anonse ke apre presyon Eta New York, Administrasyon Nasyonal Atmosferik ak 
Oseyanik te abandone plan l pou fèmen lapèch pwason ble Long Island nan mitan 
sezon an. Yon nouvo règleman federal kounye a pral pèmèt transfè enpòtan pwason 
ble nan kota lwazi tout kot la pou rive nan kota komèsyal epi asire lapèch ki gen yon 
enpòtans ekonomik ka kontinye rekòlte pwason ble pou rès sezon an.  
 
“Lapèch komèsyal se yon pati dinamik ak esansyèl nan ekonomi Long Island, e mwen 
konplimante gouvènman federal la paske li abandone plan l ki te mal elabore ki ta pote 
yon kou devastatè nan endistri enpòtan sa,” Gouvènè Cuomo te deklare. 
“Administrasyon sa ansanm avèk manm yo nan delegasyon kongrè nou an pral 
kontinye lite pou règleman ekitab ki pa mete Nouyòkè nou yo kap travay di nan yon 
dezavantaj konkiransyèl.” 
 
“Avèk bon sans sa, desizyon fleksib NOAA, nou te rerann nan yon gwo viktwa pou bato 
lapèch komèsyal Long Island yo,” te deklare Senatè Charles E. Schumer. “Avèk 
transfè kota, bato lapèch Long Island yo – te fè fas a yon fèmti prematire difisil pèchri a 
-- ka kontinye touche, anplwaye lòt moun ak rekòlte pèch yo. Gouvènman federal la te 
fè sa ki bon lè li te bay atansyon epi sipòte yon endistri ki gen yon istwa long nan Long 
Island.” 
 
“Depi NOAA te premye pibliye plan yo, mwen tap travay etwatman avèk NOAA ansanm 
avèk NYSDEC dirèkteman pou ranvèse règleman erone a epi anpeche fèmti pèchri 
komèsyal pwason ble, menm kenbe yon kontak pèsonèl dirèk avèk Komisyonè DEC a 
ki te fè yon travay ekstraòdinè nan efò sa,” te deklare Depite Lee Zeldin. “Li pat 
akseptab ke plizyè mwa apre sezon lapèch 2016 la, otorite federal yo te anonse 
briskeman ke New York te depase kota l pou 2015, yon desizyon ki baze sou ansyen 
done avèk move syans. Kòm yon rezilta dirèk nan defans nou, NOAA te gen yon 
dezyèm opinyon nan done a ki pat egzat ak demode, e li te revize plan yo ki pèmèt 
lapèch komèsyal ble kontinye. Lit pou asire ke tout desizyon sa yo baze sou done ak 



son lasyans pral kontinye men sa se yon viktwa solid.” 
 
Eta New York souvan konte sou transfè ak kota komèsyal ki pa itilize nan lòt eta yo pou 
etann sezon komèsyal lapèch ble a e nouvo règleman federal sa ap ede asire ke 
pwason sa yo disponib ke pèchri a rete ouvè. Kòm yon rezilta, 1.58 milyon liv ki soti nan 
sektè lapèch lwazi a pral transfere a kota komèsyal e li pral asire ke kota komèsyal New 
York la rete a plis pase 500,000 liv, sa ki konsistan avèk nivo rekòlt ane anvan yo.  
 
Komisyonè Depatman Konsèvasyon Anviwonman Eta New York Basil Seggos te 
deklare, “Eta New York pran fyète nan asire jesyon dirab tout pèchri yo nan New York, 
men chanjman plan jesyon nan mitan sezon an pa gouvènman federal la afebli efò 
jesyon nou ki baze sou syans. Grasa lidèchip Gouvènè Cuomo, nou te yon fwa ankò lite 
kont yon chanjman ki pa byen planifye ki ta andomaje pèchri komèsyal enpòtan nou an 
nan New York, e map rete tann pou m kontinye travay avèk Gouvènman Federal la sou 
chanjman nan jesyon dirab kap amelyore lapèch komèsyal nan New York.” 
 
Atravè Plan Jesyon lapèch Pwason ble federal, kantite transfè ki soti nan sektè lapèch 
lwazi a pou rive a kota komèsyal depann sou debakman lwazi ke yo te estime parapò a 
ane anvan. Done sou rekòlt ke NOAA te pibliye nan mitan mwa Jen 2016 te montre 
debakman egzajere pwason ble lwazi ki soti nan bato lwazi New York for-hire pandan 
mwa Me ak Jen 2015. Done rekòlt sa ki te ensite NOAA pou deklare ke transfè liv ki soti 
nan sektè lwazi a pou rive a kota komèsyal la ta sispann nan 2016. Nan moman sa, Eta 
New York te deja rekòlte apeprè 350,000 liv pwason ble komèsyal ak sispansyon 
transfè a ta fèmen lapèch komèsyall New York nan mwa Jen, yon kou ekonomik grav 
pou pèchè komèsyal yo. 
 
Eta New York te imedyatman konteste alafwa presizyon done rekòlt lwazi yo ansanm 
avèk kalandriye piblikasyon done a, prezante done egzat ki soti nan tout bato chatè ki 
afrete pandan mwa Me ak Jen 2015 pou demontre feblès pwojeksyon fedral la. Yo te 
pibliye done rekòlt lwazi NOAA 2 mwa apre standa nòmal la sa ki te anpeche Eta New 
York pran nenpòt etap jesyon rezonab pou diminye pousantaj rekòlt pechè komèsyal li 
yo.  
 
NOAA pral pibliye done anbakman lwazi nan fen mwa sa men li te deja adopte yon 
règleman federal sa ki pral pèmèt pechè komèsyal yo rekòlte pwason ble nan pousantaj 
ki pre nòmal. Eta New York pral konitnye travay avèk NOAA pou amelyore jesyon pou 
Pwason ble pou asire yon kota distribisyon ekitab epi yon pwoblèm konsa pap rive ankò 
nan lavni.  

